
ТАҚРИЗ
ба диссертатсияи номзадии Сафаралиева Манижа Рӯзиевна таҳти унвони 
“Забон ва услуби мақолаҳои публитсистии Садриддин Айнӣ (дар заминаи 
мақолаҳои солҳои 20-уми садаи XX)” барои дарёфти дараҷаи илмии 
номзади илми филология аз рӯйи ихтисоси 10.02.01 - Забони тоҷикй

Ҳар як нависанда бо сабку услуби эҷрдиаш, бо хусусиятҳои фардии 
асарофариаш аз дигар қаламкашон фарқ карда меистад. Зеро шинохти 
нависанда ҳамчун симо дар олами эҷод ба услуби хосса ва забони асараш 
вобастагӣ дорад. Маҳз бо ҳамин восита нависанда маҳбуби дили 
муштоқони каломи бадеъ ва дӯстдорони сухани ноб мегардад.

Устод Садриддин Айнӣ аз зумраи он нависандагонест, ки бо салиқаи 
баланди суханофарӣ ва дарки олии маънифаҳмиашон дар дунёи сухан 
ҷойгоҳи намоёнро соҳиб аст. Фарҳангшиносон, муаррихон, 
адабиётшиносон, забоншиносон ва дар маҷмуъ қаламкашон вобаста ба 
самти фаъолияташон дар мақолаву асарҳои илмиву адабиашон барои 
азамат ва бартарии осори нависандаи мумтоз - Садриддин Айниро нишон 
додан ба асарҳои устод рӯ меоранд. То имрӯз чи дар соҳаи адабиётшиносй 
ва чи дар соҳаи забоншиносӣ дар заминаи осори Садриддин Айнй асарҳои 
илмӣ офарида шудааст. Лекин то имрӯз дойр ба забон ва услуби мақолаҳои 
публитсистии С. Айнӣ ягон асари мукаммали илмй ва махсусан рисолаи 
илмй бахшида нашудааст.

Ҳамин ҷиҳати масъаларо ба назар гирифта, Сафаралиева Манижа 
Рӯзиевна диссертатсияи номзадиашро таҳти унвони “Забон ва услуби 
мақолаҳои публитсистии Садриддин Айнй (дар заминаи мақолаҳои солҳои 
XX садаи XX)” ба ҳамин масъалаи муҳимму мубрам бахшидааст.

Рисола аз муқаддима, се боб, хулоса ва феҳрасти адабиёт иборат буда, 
ҳаҷми умумии он 191 саҳифаи чопи компютериро дар бар мегирад.

Мубрамии мавзуи таҳқиқ аз он иборат аст, ки мавзуи мазкур дар 
забоншиносии тоҷик бори нахуст мавриди таҳқиқ қарор мегирад. Бинобар 
ин, омӯзиши он имкон медиҳад, ки назокату нафосат ва хусусиятҳои 
фарқкунандаи забон ва услуби мақолаҳои публитсистии Садриддин Айнй 
ҳамаҷониба муайян карда шавад.

Мақсади таҳияи рисола аз тариқи забон ва услуби мақолаҳои 
публитсистии дар солҳои 20-уми садаи XX таълифнамудаи устод Айнй 
иборат буда, дар доираи як диссертатсияи илмй фаро гирифтани ҳамаи 
ҷиҳатҳои услубии мақолаҳои устод Айнй ғайриимкон аст.

Вазифаҳои таҳқиқро муайян намудани хусусиятҳои луғавии 
мақолаҳои нависанда, аз ҷумла истилоҳоти сиёсӣ-иҷтимой, иқтибосоти 
арабӣ, кулимаҳои куҳнашуда ва таърихӣ; таҳлили вижаҳои услубии 
вожаҳои сермаъно, муродифот, мутазодҳо, гурез аз такрори калима; муайян 

намудани мавқеи калимаву таркибҳои маҷозӣ, дар мақолаҳо, баррасии 
сабақҳои устод Айнӣ дар истеъмоли воҳидҳои луғавй; таҳқиқи қайдҳои 
нависанда дар ҳошияи асарҳои бадей ва тарҷумавӣ ва монанди инҳо 
ташкил медиҳад.

Навгонии илмии таҳқиқ. Диссертатсияи мазкур аввалин пажуҳишест, 
ки доир ба забони мақолаҳои устод Садриддин Айнӣ навишта шудааст. Дар он 
доир ба хусусиятҳои услубии забони мақолаҳо, хусусиятҳои луғавӣ ва 
синтаксисии мақолаҳо маводи фаровон ҷамъоварй ва таҳқиқ шудааст, ки барои 
таҳқиқгарони минбаъдаи соҳаи забоншиносӣ сарчашмаи илмии хубе хоҳад шуд.

Дар муқаддима доир ба мубрамият ва зарурати таҳқиқи масъалаи мазкур, 
дараҷаи аз худ шудани мавзуи илмӣ, ҳадафу объекты тахқиқот, мавзуъ ва 
масъалаҳои диссертатсия, нуктаҳои ба ҳимоя пешниҳодшаванда, эътимоднокии 
натиҷаҳои он, заминаҳои методолога ва назариявии он, навгонии илмй, 
аҳаммияти назариявию амалии пажуҳиш баён гардида, мақсад ва вазифаҳои 
асосии диссертатсия мушаххас шудаанд.

Боби якуми диссертатсия “Хусусиятҳои луғавию услубии забони 
мақолаҳои публитсистии Садриддин Айнй” ном дошта, диссертант дар ин 
боб сараввал дар бораи маҳорати суханофарии С. Айнй сухан карда, 
малакаи ӯро дар интихоби калимаву ибораҳои пурмазмун бо овардани 
мисолҳои зиёд равшану возеҳ ба риштаи таҳқиқ кашидааст. Сипае, мавқеи 
калимаҳои аслиро дар мақолаҳои публитсистии устод Садриддин Айнй 
дида баромада, онҳоро чунин тасниф намудааст: 1. Калимаҳои 
ифодакунандаи исми шахе, дар шакли ҷамъ: фарзандон, одамон, оилаҳо, 
писарон, омӯзгорон); 2. Калимахои ифодакунандаи исми шахе дар шакли 
танҳо: сарбоз, гадо, соҳибхона, рафиқ, ҳамдигар); 3. Калимаҳои ҳаётан 
муҳим: боғ, замин, сарой, хона, раста, иморат, кӯча, маҳалла...

Дар ин қисмати кор масъалаи корбурди калимаҳои арабӣ дар 
мақолаҳои С. Айнй низ таҳлилу баррасй шудааст. Диссертант муайян 
кардааст, ки дар пайрави ба аҳли илму адаби замон, ки аксарият бо тақозои 
замон арабинавису арабидон буданд, калимаҳои арабиро дар мақолаҳои 
публитсистиаш мавриди корбаст қарор додааст. Бештари калимаҳои 
арабии дар мақолаҳои публитсистии нависанда истифодашуда ба самти 
фаъолияти адабии ӯ ва махсусан соҳаи ҳаётан муҳимми ҷомеа - мактабу 
маориф дахл дорад. Ҳангоми омӯзишу баррасии ин қабати луғавии 
мақолаҳои публитсистии адиб диссертант калимаҳои арабиро аз нигоҳи 
маънои луғавй, доираи истифода, мавқеи онҳо дар мақолаҳои устод ва 
забони адабии даврон ва инчунин дараҷаи аз тарафи умум қабул шудани 
онҳоро мӯйшикофона ба таври шоиставу арзанда ба риштаи таҳқиқ 
кашидааст.

Боби дуюми диссертатсия таҳти унвони “Хусусиятҳои маъноии 
унсурҳои луғавй дар мақолаҳои солҳои бистуми Садридцин Айнй” 
қабатҳои луғавии мақолаҳои публитсистии дар солҳои бистуми навиштаи 
нависанда мавриди омӯзишу баррасӣ қарор дода шудааст. Муаллифи 
диссертатсия, асосан, дар ин боб масъалаи сермаъноии калимаҳо, корбурди 
синонимҳо, мавқеи корбурди мутазодҳо ва .инчунин масъалаи гурез аз 
забонзада шудани калимаҳоро дар мақолаҳои публитсистии адиб мавриди 
таҳқиқи ҳамаҷонибаи илмӣ қарор додааст. Аз рӯйи мушоҳидаи диссертант 
устод Айнӣ ҳамчун донандаи олимартабаи забони тоҷикӣ дар интихоби ҳар 
як калимаву ибора ва истифодаи таъбирҳои халқӣ эҳтиёткорона муносибат 
карда, маънои луғавӣ, тобишҳои гуногуни маъноӣ ва доираи истеъмолу 
ҷараёни умумишавии ҳар як вожаро санҷида, дар мизони андеша 
баркашида баъд кӯшиш мекард, ки дар осори илмиву адабиаш онҳоро 
мавридшиносона истифода намояд. Ана ҳамин гуна муносибати дилсӯзона 
буд, ки имрӯз забони осори нависанда бо назокату нафосат, салосату 
балоғат аз осори дигар нависандагон фарқ карда, забони мақолаҳои 
илмиву публитсистиаш низ фасеҳу балиғ ва ҷозибу дилкаш баромадааст.

Боби сеюми диссертатсия “Хусусиятҳои синтаксисии забони 
мақолаҳои публитсистии Садриддин Айнй” ном дошта, дар ин қисмати кор 
хусусиятҳои услубии ибораҳои масдарӣ дар мақолаҳои публитсистии устод 
Айнй, ҷудокунии таркиби ҷумлаҳои мураккаб, мақоми воситаҳои муассири 
наҳвй, аҳаммияти корбурди ҷумлаҳои риторикӣ ва мақсади истеъмоли 
такрори унсурҳои луғавӣ ва грамматикй дар мқолаҳои публитсистии 
Садриддин Айнй аз ҷониби диссертант мавриди таҳқиқи илмй сурат 
гирифтааст. Ба диссертант муяссар шудааст, ки ҳангоми таҳлилу баррасии 
масъалаҳои болозикр хусусиятҳои услубй ва забонии мақолаҳои 
публитсистии Садриддин Айниро возеҳу равшан инъикос намуда, саҳми 
устод Айниро дар самти ташаккулу таҳаввул ва рушду инкишофи 
публитсистикаи тоҷик бо овардани далелҳои асосноки илмй нишон 
додааст.

Диссертатсияи мавриди назар дар баробари муваффақиятҳои 
арзишманд аз камбудиҳо орй нест ва зикри чанде аз онҳоро ба хотири 
пешрафти корҳои минбаъдаи диссертант лозим мешуморем:

1 .Дар номи фасли сеюми боби якум дар мундариҷаи кор ва дохили 
кор номувофиқатӣ ба назар мерасад. Номи фасли мазкур дар мундариҷа 
чунин зикр шудааст: “Мавқеи калимаҳои арабй дар мақолаҳои 
публитсистии Садриддин Айнй”. Дар дохили кор бошад, бо чунин унвон ёд 
шудааст: “Қайдҳо дойр ба мавқеи калимаҳои арабй дар мақолаҳои 
публитсистии Садриддин Айнй”.

з



2 .Ба назари мо, дар унвони фасли дуюми боби дугами диссертатсия, 
ки “Истифодаи синонимҳо дар мақолаҳои Садриддин Айнй” аст, агар 
истилоҳи синонимҳо ба муродифот иваз карда мешуд, беҳтар буд.

З .Агар бобҳои диссертатсия дар алоҳидагӣ хулоса карда мешуданд, ба 
манфиати кор буд.

4 .Дар диссертатсия қоидаҳои имлои забони тоҷикй, ки бо қарори 
Ҳукумати Ҷумҳурии Тоҷикистон аз 30 июни соли 2021, № 268 тасдиқ 
шудааст, риоя карда нашудааст. Масалан, дар саҳифаҳои 9, 12, 17, 42, 55, 
66, 67, 88.

Бояд махсус қайд намуд, ки камбудиҳои ҷойдошта ба ҳеҷ ваҷҳ 
арзиши илмии диссертатсия ва таҳқиқоти анҷомдодаи диссертантро кам 
карда наметавонанд, зеро муаллифи он аз ухдаи иҷрои мақсаду вазифаҳои 
дар кори таҳқиқотии худ гузошта сарбаландона баромадааст.

Диссертатсия аз нигоҳи сохтор, муҳтаво, забои ва равиши таҳқиқ 
мукаммал мебошад. Сохтор ва муҳтавои автореферат бо диссертатсия 
мувофиқати комил дошта, он ва мақолаҳои банашррасонидаи муаллиф 
мазмуну муҳтавои диссертатсияро пурра инъикос менамоянд.

Диссертатсияи Сафаралиева Манижа Рӯзиена дар мавзуи “Забои ва 
услуби мақолаҳои публитсистии Садриддин Айнй” ба талаботи бандҳои 31- 
35-и Тартиб до дани дараҷаи илмй, ки бо Қарори Ҳукумати Ҷумҳурии 
Тоҷикистон аз 30 июни соли 2021 тасдиқ шудааст, ҷавобгӯ буда, муаллифи 
он сазовори дарёфти дараҷаи илмии номзади илми филология аз рӯйи 
ихтисоси 10.02.01- Забони тоҷикӣ мебошад.

Номзади илми филология, 
муаллими калони кафедраи 
забони тоҷикии Донишгоҳи - L
славянин Россия ва Тоҷикистон Амлоев Аминҷон Ятимович

Нишонии муассиса:
734025, Ҷумҳурии Тоҷикистон
ш. Душанбе, кӯч. М. Турсунзода 30
Тел: +9929 (44) 620 42 12
Нишонии саҳифаи расмй:
amloev @ mail, ru
Тел: (+992) 917 58 77 78
Имзои Амлоев А.Я.-ро
тасдиқ мекунам: УПРАВЛЕН

ҳимов АбдуҳамитРаёсати кадрҳои ДСРТ

